
ކަލާ ފެނުނީމާ ސަމާސާ ކުރެވޭ ހީލާތީ
ގާތުގާ ލޯބިން ހުރޭތޯ އެދެމޭ ހީލާތީ

އުދުހިލާ ރީތި ކޮކާ ގައިމޭ ކަލާ ހޯދާނޭ
އުޑުގަވާ ތަރިތައް ރީތި ދެލޯ ހޯދާނޭ
ހާދަހާ ޗާލޭ ބުނާނޭ ފެނިފާ ހީލާތީ
ގާތުގާ ލޯބިން ހުރޭތޯ އެދެމޭ ހީލާތީ

އެކިއެކި ރާގުގާ ލޯބީގެ ޣަޒަލުތައް އިއްވަން
އެކަމަކު ގާތުގާ ވާ ލޯބި ނުބުނެވޭތީ ރޮން
ޙާލު ބުނެދޭހިތް ވަނީއޭ ފެނިފާ ހީލާތީ
ގާތުގާ ލޯބިން ހުރޭތޯ އެދެމޭ ހީލާތީ

ޤުދުރަތީ ރީތިކަން ލިބިފާވި މިސާލޭ ތިޔައީ
ފޮރުވިފާވާ ހިތޭ ތަޢުރީފު ކަލާޔަށް ކުރަނީ
އެހީއަށް އެދި ހިތް ރޮނީއޭ ފެނިފާ ހީލާތީ

ގާތުގާ ލޯބިން ހުރޭތޯ އެދެމޭ ހީލާތީ
ކަލާ ފެނުނީމާ ސަމާސާ ކުރެވޭ ހީލާތީ
ގާތުގާ ލޯބިން ހުރޭތޯ އެދެމޭ ހީލާތީ


